

جنگ خلیج - پاکستان اور عالم اسلام کی ذمہ داریاں
اس وقت پوری دنیا پر جنگ کے بادل منڈلا رہے ہیں، یہ جنگ یکطرفہ اور جارحیت سے بھر پور جنگ ہے جو مغربی اقوام نے عالم اسلام کے خلاف شروع کی ہے۔ ہم طاقت کے ذریعے سیاسی نعشوں کی تبدیلی کو خلاف انصاف سمجھتے ہیں، اسلام نے اس کی اجازت نہیں دی۔ اس معاملے میں جس نے بھی غلطی کی ہے ہم اس کو مجرم سجھتے ہیں ۔ ہم نے اس پر تنقید کی ہے اور اس کی مذمت کی ہے۔ عراق نے یکطرفہ طور پر کویت پر فوج کشی کر کے اس دور کی سب سے بڑی غلطی کی ہے وہ ایک جارحانہ اقدام تھا اس پر عراقی کو معاف نہیں کیا جا سکتا اور ہمارا ہمیشہ سے یہ مطالبہ اور مسلسل کوشش رہی ہے کہ عراق کو اس کی غلطی کا شعور دلائیں اس سے مطالبہ کریں کہ وہ کویت سے واپس جائے لیکن اس کے ساتھ ہمیں بین الاقوامی سیاست کو سمجھنا ہو گا کہ اس سے کیا کے ساتھ ہے نقشہ بنا ہے اور یہ جو کچھ ہو رہا ہے کس طرح ہو رہا ہے اور اس میں کون کیا کردار ادا کر رہا ہے۔
تیل کا ہتھیار ۱۹۷۳ء میں جب عرب ممالک اور خصوصیت سے شاہ فیصل نے تیل کا ہتھیار استعمال کیا تو اس جرات مندانہ اقدام کی بناء پر دنیا میں اقتصادی قوت کا توازن تبدیل ہونا شروع ہوا۔ اس کو آج تک معاف نہیں کیا گیا اور کبھی معاف نہیں کیا جائے گا۔ شاہ فیصل مرحوم نے جو کچھ حاصل کیا تھا آج کے عرب حکمران اس پر پانی پھیر رہے ہیں تاریخ پچھے کی طرف جارہی ہے۔ مشرق وسطی پر نو آبادیاتی دور کو واپس لایا جا رہا ہے انہیں سمجھنا چاہیے کہ وہ کیا کھیل کھیل رہے ہیں اور اپنے لوگوں کے ساتھ کیسا ظلم کر رہے ہیں۔
کویت پر عراق کے حملے اور پھر بغداد پر ہوائی حملوں سے جس جنگ طلبی کا آغاز ہوا اس نے عالم اسلام کو ایک آنائش میں ڈال دیا۔ مولف نے صورت حال کی نزاکت کو ملحوظ رکھتے ہوئے تفصیل سے اس کے تمام پہلو اجا گر گئے۔

۱۹۷۵ء میں امریکہ کے مشہور رسالے کمنٹری میں امریکہ کے ماہر حربیات Richard Ducker کا مضمون The Oil Weapon شائع ہوا۔ جس میں اس نے صاف الفاظ میں کہا کہ جب تک تیل پر مغربی اقوام اور خصوصیت سے امریکہ کا دوبارہ کنٹرول قائم نہیں ہو جاتا ہم محفوظ نہیں ہیں اور اس وقت تک ہم اپنے مالی کردار کو ادا نہیں کر سکتے۔ اسی بات کو دوسرے الفاظ میں کنبر نے کئی بار کہا ہے۔ نکسن نے اپنی کتابوں میں اس کی طرف اشارہ کیا ہے۔ جتنی اہم چیزیں امریکہ سے آرہی ہیں ان کے پس منظر میں صاف دکھائی دے رہا ہے کہ مسئلہ تیل کے ذرائع پر قابو پانے کا تھا۔ اس وقت صورت حال یہ تھی کہ دو سپر پاورز تھیں اور ایک سپر پاور کے لیے یہ ممکن نہیں تھا کہ وہ یک طرفہ اقدام کر سکے۔ ایران کے انقلاب کے بعد امریکہ نے ساری قوت لگا دی تھی کہ کسی طرح ایران کو ختم کیا جائے۔ تیز رفتار ٹاسک فورسز بھیجی گئیں، حملہ کیا گیا لیکن اس تمام کے باوجود چونکہ طاقت کا توازن سیاست میں مختلف تھا اس لیے امریکہ ایک حد سے آگے نہیں بڑھ سکا۔ 1990ء میں جو بنیادی تبدیلیاں آئیں ان میں سے ایک بڑی تبدیلی یہ ہے کہ اب دو سپر پاورز کی بجائے صرف ڈیڑھ سپر پاور ہے اور اس کی وجہ سے امریکہ کو ایک لحاظ سے فوقیت حاصل ہو گئی ہے، جس نے پورے علاقے کی سیاست اور آنے والے نقشے کو متاثر کر دیا ہے۔ اس بات کو نظر انداز کرنا ایک اور
سنگین غلطی ہو گی۔ عراق کی پشت پناہی
.
اس پس منظر میں ایک دوسری چیز پر غور کرنے کی ضرورت ہے اور وہ یہ ہے کہ جب ایران کو براہ راست ختم کرنے میں مغربی اقوام ناکام رہیں تو انہوں نے اسی عراق اور صدام کو جو آج ظالم اور جابر بھی ہے اور جارح بھی استعمال کیا اور ایران پر حملہ کروایا، یہ کوئی راز نہیں جسے پہلی دفعہ منتظر عام پر لایا جا رہا ہو۔ یہ بات چھپی ہوئی ریکارڈ پر موجود ہے کہ جب عراق نے ایران پر حملہ کیا تو اس نے اپنی ائر فورس اردن منتقل کی تا کہ انہیں محفوظ رکھا جا سکے اس بات کی اطلاع امریکی سفیر نے اس وقت کے اسرائیلی وزیر اعظم بیگن کو دی اور بیگن کو یقین دلایا کہ عراق کے جو جہاز اردن آرہے ہیں ان سے اسرائیل کو کوئی خطرہ نہیں ہے یہ امریکہ ہی کا پلان تھا۔ اور پھر آٹھ سال کی جنگ میں کس نے صدام کو اسلحہ، پیسہ اور سیاسی حمایت فراہم کی ؟، یہ یقیناً امریکہ تھا، یہی ،فرانس، روس، سعودی عرب، کویت اور متحدہ عرب امارات تھے۔ صدام ظالم 
اس وقت بھی تھا ہم نے اس کے ظلم پر اس وقت بھی احتجاج کیا اور جب اس نے کردوں پر ظلم کیا، آواز اٹھائی لیکن اس وقت امریکہ خاموش تھا۔ انسانی حقوق کے نام نہاد طبر دار ایمنسٹی انٹر نیشنل کو اس وقت کوئی فکر نہیں تھی، اقوام متحدہ سورہی تھی سلامتی کونسل کو اس کی خبر نہیں تھی جو چھ
سال کے بعد آج ان کو پہنچی ہے جب صدام ان کے مفادات کے لیے چیلنج بن گیا ہے۔ گزشتہ ۸ سال کی جنگ میں تمام مغربی اقوام نے عراق کی پوری تائید کی اور ایران کو کمزور کرنے اور تباہ کرنے کے لیے انہوں نے عراق کو آگے بڑھایا۔ امریکہ اور مغربی اقوام نے یہ بات محسوس کی کہ عراق اس علاقے میں ایک اہم عسکری قوت ہے جس کے نتیجے میں مشرق وسطیٰ میں طاقت کا توازن ڈسٹرب ہو گیا ہے ان کا پلان ہمیشہ سے یہ رہا ہے کہ اسرائیل اکیلا سارے عرب ممالک کو پیسٹ سکے ان کے دماغ میں طاقت کے توازن کی یہ تعریف ہے۔ لیکن اس آٹھ سال کی جنگ کے جو اثرات نکلے ان میں سے ایک یہ بھی تھا کہ عراق کے پاس ایک ایسی فوجی قوت آگئی جس کے نتیجے میں اسرائیل کے لیے پہلی مرتبہ خطرہ پیدا ہوا، اور اسرائیل کے لیے ممکن نہیں رہا کہ وہ اپنے تمام ہمسایہ ممالک کا مقابلہ کر سکے۔ یہ کوئی راز نہیں، امریکی اخبارات، رسائل اور تحقیقاتی رسانے دیکھ لینے، ان میں کھلے بندوں یہ کہا گیا کہ آج یہ جنگ جو لڑی جارہی ہے یہ اسرائیل کی صیہونیت کی جنگ ہے جسے امریکہ، برطانیہ اور فرانس لڑرہے ہیں۔ بد قسمتی سے اس میں مسلمانوں اور عربوں کی فوجیں بھی شامل ہیں۔ ہمارے سر شرم سے جھک جاتے ہیں کہ ہمارے سپاہی بھی
وہاں موجود ہیں۔
عراق پر دباؤ
اصل مسئلہ یہ ہے کہ امریکہ نے پہلے یہ کوشش کی کہ کسی طرح صدام کو مجبور کیا جائے کہ وہ رضا کارانہ طور پر اپنی فوجی قوت کو کم کرے اس نے اس کے لیے ہر ممکن پریشر استعمال کیا، اس سے قرضے اور ملی اعداد کے وعدے کیے گئے اس کے لیے ہر غم کی تائید لینے کی کوشش کی گئی جسے اس نے نہیں مانا۔ اس کے بعد اسے مفلوج کرنے کے لیے کوشش کی گئی کہ تیل کی قیمتیں گرائی جائیں تاکہ اس کے لیے ممکن نہ رہے کہ وہ اپنے وسائل سے اپنی فوج کو سپورٹ کر سکے۔ امریکہ اور عرب ممالک نے ساز باز کر کے اس بات کی کوشش کی کہ تیل کی قیمتیں اوپر نہ ہونے پائیں۔ دوسری طرف کویت اور عراق کے تیل کے جو مشتر کہ کنوئیں ہیں ان میں سے کویت نے اوپیک کے فیصلوں اور عراق اور کویت کے درمیان ایک واضح معاہدے کے خلاف تیل نکالا۔ اس بات کو 

کویت اور عراق کی بات چیت میں خود کویت نے تسلیم کیا۔ عراق کا یہ کہنا تھا کہ ۲۰۴ بلین مالیت کا تیل پچھلے دو سال میں کویت نے ان کے کنووں سے نکالا ہے اور کویت نے اتفاق کیا کہ وہ ۱۰۴ بلین معاوضے میں انہیں ادا کرے گا۔ ایک بلین کا فرق باقی رہ گیا اس کے لیے جولائی ۱۹۹۰ء میں مذاکرات ہوئے، اس کے ساتھ ساتھ جنگ کے دوران عراق کو دیئے گئے قرضوں کی واپسی کا مطالبہ کیا گیا۔ یہ وہ سارے پر بشر تھے جو عراق پر ڈالے گئے تا کہ اس کے لیے اپنی معیشت یا فوجی قوت کو بحال رکھنا مشکل سے مشکل تر کر دیا جائے۔ ان حالات میں اس نے انتقام لیا، اس نے ان تاریخی مطالبات کا اعادہ کیا جو کویت کے کچھ علاقے پر عراق کا تھا، ماضی کا ریکارڈ پیش نظر رہے کہ برطانیہ، نوری السعید کے زمانے میں جب وہ عراق کا وزیر اعظم تھا، عراق کے دعوے کو کچھ علاقوں تک مانتا رہا۔ دوسری جنگ عظیم کے دوران انگریزوں کا ایک پولیٹیکل ایجنٹ کویت میں بیٹھٹا ہوا تھا، دوسرا بصرہ میں، ان دونوں کے درمیان پیغامات کا جو تبادلہ ہوا وہ پبلک ریکارڈ پر موجود ہے۔ ان میں ایک کا دوسرے کے علاقوں پر دعودی کا بھی تذکرہ ہے، اور کویت کے پولیٹیکل ایجنٹ نے پولیٹیکل ایجنٹ بھرے کا دعویٰ قبول کیا جس کے تحت انہوں نے ۸ کلو میٹر تک اضافی علاقے میں ٹھوس سانچے تعمیر کیے جنہیں فوجی مقاصد کے لیے استعمال کیا گیا۔ ان سارے حقائق کے باوجود کویت کا یہ حق تسلیم کیا جانا چاہیے کہ اس کی سرحد میں کوئی تبدیلی یک طرفہ نہیں ہوئی
چاہیے۔
امریکہ کا کھیل
سے نوبت یہاں تک پہنچی ہے اور پہلی جولائی کو عراقی فوجیں
کویت جولائی 1990ء اور اس کے بعد ۲۵ جولائی ۱۹۹۰ء کو امریکی سفیر Madam April Glaspi کی صدام سے طلاقات ہوئی جس میں اس نے کہا کہ یہ عربوں کا گھریلو جھگڑا ہے، امریکہ کا اس سے کوئی
یہ وہ پس منظر تحت جبکہ کوئی فوجیں سعودی عرب کے بارڈر پر نہیں لگائی گئیں۔ یکم
"We have no opinion on the Arab-Iraq conflict like your border disagreement with Kuwait. James Baker directed our official spokesman to emphasise this instruction."
، (ہماری عرب عراق جھگڑے میں، جیسے کہ آپ کا کویت کے ساتھ سرحدی تنازعہ ہے، کوئی رائے نہیں ہے۔ جیز بیکر نے اس ہدایت پر زور دینے کے لیے ہمارے سرکاری ترجمان کو احکام جاری کیے ہیں۔)
یہ بات سفیر اپنی ذمہ داری پر نہیں بلکہ سیکرٹری خارجہ کی ہدایت پر کہہ رہی ہے۔ ذرا تاریخ پیش نظر رہے یہ ۲۵ جولائی ۱۹۹۰ء 1990ء ہے جبکہ عراق کی فوجوں کو کویت کی سرحد پر لگے ہوئے پورے چار ہفتے ہو چکے تھے۔ اس سے ایک دن پہلے ۲۴ جولائی کو سٹیٹ ڈیپارٹمنٹ کی ترجمان ٹٹ وائٹر نے جو کہ سیکرٹری خارجہ کی قریبی معاونین میں سے ہیں یہ اعلان کیا ان کے الفاظ میں
"We do not have any defence treaties with Kuwait and there are no special defence or security commitments to Kuwait."
(ہمارے کویت کے ساتھ کوئی دفاعی معاہدے نہیں اور کویت کے خصوصی دفاع یا اس کی سلامتی سے متعلق کوئی وعدے نہیں ہیں۔)
اس کے بعد ۳۱ جولائی، یکم اگست اور دو اگست کو جب فوج کشی ہوئی تو اس جولائی کو اسٹنٹ سیکرٹری خارجہ جان گب نے بعینہ یہی الفاظ استعمال کیے۔ ایوان نمائندگان کی ہاوس کمیٹی کے سامنے اپنے بیان میں انہوں نے کہا کہ کویت سے ان کا کوئی معاہدہ نہیں اور کویت کا دفاع ان کی ذمہ داری نہیں ہے، یہ جو کچھ ہو رہا ہے یہ عربوں کا اپنا معاملہ ہے۔ اس کے بعد یکم اگست کو جدہ میں میٹنگ ہوئی، امریکہ نے ایک طرف کویت سے کہا کہ ڈٹ جاؤ کوئی رعایت دینے کی ضرورت نہیں، اور دوسری طرف عراق سے جو کچھ کہا گیا وہ بیان کیا جا چکا ہے۔ ان سب کے با وجود فوج کشی کا دفاع نہیں کیا جا سکتا۔ عراق نے جو کیا غلط کیا، یہ وہ پس منظر ہے جس میں عراق نے ۲ تاریخ کی صبح اپنی فوجیں کویت بھیجیں۔ اگر سعودی عرب کو خطرہ تھا تو سوال یہ ہے کہ ۲ اگست ۱۹۹۰ء سے لے کر ۱ اگست ۱۹۹۰ء تک پورے نو دنوں میں آیا کوئی ایسا ثبوت موجود ہے جس سے پتہ چلتا ہو کہ سعودی عرب کی سرحدوں کی کوئی خلاف ورزی ہوئی تھی یا سعودی عرب نے اپنی فوجیں اپنی بیرکوں سے نکال کر محاذ پر لگا ئیں ؟ اگر سعودی عرب کو حقیقت میں کوئی خطرہ تھا تو کیا سعودی عرب کی فوجوں نے اپنی بیر کوں سے نکل کر اپنی سرحد کی طرف کوئی نقل و حمل کی ؟؟ تاریخ کو امریکہ نے اپنی فوجیں روانہ 

کیں اور ان فوجوں کی آمد ایسی ہی تھی کہ ہمیں بلاد یا نہ بلال ہم آرہے ہیں۔ اس کا مطلب یہ ہے کہ انہیں لذا آنا ہی تھا۔ تاریخ کو امریکہ کی فوجوں نے آنا شروع کیا جس کے بعد ہا اور ا کو پہلی مرتبہ سعودی فوجیں باہر نکلیں اور ٹی وی پر دکھائی گئیں۔ یکم سے چھ تک خود سعودی عرب کے ٹی وی اور ریڈیو پر کویت کے خلاف فوج کشی کو بیان نہیں کیا گیا۔ اس موقع پر صدر بش کے الفاظ تھے
"We have drawn a line on the sand along the border of Kuwait and Saudi Arab."
(ہم نے کویت اور سعودی عرب کی سرحد پر ریت کی ایک لائن کھینچ دی ہے۔) یہ الفاظ امریکی صدر نے فوجیں بھیجنے کے بعد استعمال کیے۔ اس نے کہا کہ وہ صرف سعودی عرب کے دفاع کے لیے جارہے ہیں، کویت کی آزادی کے لیے نہیں۔
اس کے بعد پوزیشن بدلنا شروع ہوئی۔ اس لیے کہ اصل مقاصد کچھ اور تھے۔ اس میں پہلا مشرق وسطیٰ میں طاقت کے توازن کو جو اسرائیل کے خلاف ہو گیا تھا دوبارہ اسرائیل کے حق میں کرنا تھا، اس کے تین ہی طریقے ہیں۔ پہلا طریقہ یہ ہے کہ صدام کی فوجی قوت کو تباہ کر دیا
مقصد
جائے، اور اس کے ساتھ ساتھ علاقے میں باقی مسلمانوں کی فوجی قوت کو بھی تباہ کیا جائے۔ دوسرا یہ ہے اسرائیل کو مزید اتنا اسلحہ دے دیا جائے کہ اسرائیل اس تبدیل شدہ صورت حال کا مقابلہ کر سکے۔ تیسرا یہ ہے کہ امریکہ اور مغربی اقوام اس علاقے میں مستقل بنیادوں پر اپنی فوجی موجودگی کا انتظام کر لیں، اور یہ تینوں کام بیک وقت ہورہے ہیں۔ ہم اندھے ہوں گے اگر ہم ان حقائق کو نہ دیکھیں ہم اپنے آپ کو دھو کہ دیں گے اگر ہم بھول جائیں کہ مسلمانوں کے
خلاف کیا سازش ہے جو آج ہو رہی ہے اور ہم خود آج اس میں آلہ کار بن گئے ہیں۔ دوسرا مقصد یہ ہے کہ مشرق وسطیٰ کے تیل پر مشرق وسطیٰ کے ملکوں اور قوموں کا کنٹرول ندر ہے، اور یہ براہ راست امریکہ کے کنٹرول میں آجائیں۔ اور تیسرا مقصد یہ ہے کہ موجودہ تبدیل شده صورت حال میں جس کے نتیجے میں امریکہ واحد عالمی طاقت بن گیا ہے اور دنیا کی سیاست بدل رہی ہے، اس میں امریکہ ایک نیا رول ادا کر سکے۔ یہ چیز صرف امریکی سیاستدان ہی نہیں کہہ رہے بلکہ آزادی اور دیانتداری کا راگ الاپنے والے امریکی دانشور بھی کہہ رہے ہیں۔
مشهور مضمون End of History میں یہ دعویٰ کیا گیا ہے۔ کہ اب دو سپر پاورز کا دور ختم ہو گیا ہے اب امریکہ پوری دنیا کا بلاشرکت غیرے حکمران ہے۔ یہ ساری باتیں نہیگل کے لله تاریخ کے پس منظر میں پیش کی جارہی ہیں۔ نیٹو غیر موثر ہو گئی ہے اس کی فوجوں کو رکھنے
کے لیے مشرق وسطیٰ کی سر زمین چاہیے۔ اب مغربی اقوام کو مسلمانوں کے لیے ایک نئے نو آبادیاتی انتظام کی ضرورت ہے۔ اس کے لیے وہاں کی فوجیں یہاں منتقل کی گئی ہیں۔ آئندہ یہ خطرہ محسوس ہو رہا ہے کہ جرمنی متحد ہو رہا ہے۔ یورپ کا خود ایک معاشی مفاد بن سکتا ہے۔ جاپان کا اپنا معاشی مفاد ہے۔ اس وقت تک تو یہ سب امریکہ کے تابع ہیں لیکن آہستہ آہستہ ان میں اپنی عزت اپنی غیرت اور اپنی آزادی کا احساس ہو رہا ہے۔ یہ سر اٹھا رہے ہیں۔ ان کو کیسے دبایا جائے
گا۔ اس مقصد کے لیے بھی اس بات کی ضرورت ہے کہ تیل پر امریکہ کا قبضہ ہو۔ امریکہ مشرق وسطیٰ سے اپنی ضروریات کا صرف ۱۰ فیصد در آمد کرتا ہے، اور اس کے پاس متبادل وسائل نائیجریا اور ارجنٹائن کے موجود ہیں۔ اس لیے اس کی محتاجی اتنی شدید نہیں لیکن جرمنی، مغربی یورپ اور جاپان کا بڑا انحصار مشرق وسطیٰ کے تیل پر ہے۔ لیکن مشرق وسطیٰ کے تیل کو امریکہ ایک سیاسی لیور کے طور پر یورپ اور جاپان کے خلاف استعمال کرے گا۔ موجودہ صورت حال اس کی تیاری اور اس کی جانب ایک اقدام ہے۔ یہ سیاست کا نقشہ ہے۔ اور ہمیں اس کے لیے محض کٹھ پتلی کے طور پر استعمال کیا جارہا ہے ہم دانستہ ان کے ہاتھوں میں کٹھ پتلی بنے
ہوئے ہیں۔
اقوام متحدہ کا کردار
اس پس منظر سے یہ بات بالکل واضح ہو جاتی ہے کہ یہ جنگ عراق کویت کی باہمی چپقلش کی بناء پر نہیں، نہایت سوچے سمجھے منصوبے کے تحت ہے۔ اس کے لیے پوری تیاریاں کی گئی ہیں۔ اس قضیے میں جو تھوڑا بہت وقار اقوام متحدہ کا تعاوہ بھی خاک میں مل گیا ہے۔ جس سے ہمیں معلوم ہوتا ہے کہ یو این او کے اندر " یو" تو یو ایس کا ہے اور باقی سب کے لیے "نو" ہی "تو" یہ کیفیت یو این او کی ہے۔ یو این او کو مجبور کیا گیا، روس پر دباؤ ڈالا گیا، پیسہ دیا گیا اور کہا گیا کہ تمہیں اقتصادی اعداد کی ضرورت ہے، ہم تمہیں قتصادی نداد دیں گے۔ اس کے علاوہ تمہیں
ہے۔ یہ ؟
اپنے علاقوں میں جس باغیانہ صورت حال کا سامنا ہے، اس میں ہم تمہیں تحفظ دیں گے۔ دوسری طرف یہ دیکھیئے کہ کویت کی جلاوطن حکومت کے پاس عوام کا جو ۱۲۰ ملین ہے ، وہ کہاں جا رہا ہے، وہ جنگ میں جھونکا جا رہا ہے یا وہ روس اور مشرقی یورپ کی معاشی ترقی کے لیے دیا جا رہا ہے۔ سعودی عرب، چوار ملین ڈالر کی چُپ روس کو دیتا ہے، کنی ہے ؟ اس لیے کہ وہ سلامتی ۔ کونسل میں ویٹو استعمال نہ کرے۔ اس کے باوجود چین نے مخالفت کی، اگر نہیں کی تو کم از کم
ووٹ نہیں دیا۔ تین دوسرے ممبروں نے ووٹ نہیں دیا۔ اقوام متحدہ میں جس اتفاق رائے کی بات ، ہر وقت کرتے رہتے ہیں اس میں پندرہ جنوری کا ووٹ متفقہ نہیں تھا۔ جن لوگوں نے تائید کی ہے، وہ بھی امریکہ کے دباؤ کے تحت کی ہے۔ اس طرح سے اقوام متحدہ کا نام اس پورے کام کے لیے محض استعمال کیا جارہا ہے۔ کیا اقوام متحدہ کی یہ صرف ایک ہی قرار داد ہے جو کسی جارحیت کے خلاف اختیار کی گئی ہے؟ کیا یہ ایک حقیقت نہیں ہے کہ امریکہ نے خود گرینیڈا میں یہی کیا جو عراق نے کویت میں کیا۔ امریکہ نے ابھی پچھلے سال پانامہ میں کیا کیا ؟ کیا پانامہ ایک خود
مختار ملک نہیں ہے۔؟ انتہائی افسوس ناک اور تکلیف دہ امر یہ ہے کہ عرب اور مسلمان ان تمام باتوں کے باوجود اب بھی اپنی آنکھیں کھولنے کے لیے تیار نہیں۔ مسلمانوں کا یہ سارا علاقہ دولت عثمانیہ کے تحت ایک علاقہ تھا یہ مغربی سازشیں ہماری کمزوریاں اور ہماری قیادت کا نفاق تھا جس کے نتیجے میں تخلف قسم کی قومیتیں ابھریں عرب اور ترکی اور عرب اور کرد آپس میں لڑے اور اس طرح ہماری وحدت پارہ پارہ ہو گئی اور جو نقشہ بنا وہ نقشہ بھی سامراجی قوتوں کا بنایا ہوا ہے۔ اس نقشے کو اب
دوباره بدلا جا رہا ہے سعودی عرب کے حصے بخرے ، اردن کو صفحہ ہستی سے ختم کر دینا، عراق کی جا تقسیم وغیرہ کی اس وقت سازشیں ہو رہی ہیں، منصوبے بنائے جارہے ہیں اور موجودہ کھیل کے یہ
سارے پہلو ہیں۔
امریکہ اس وقت دنیا کا پولیس میں بن کر ابھر رہا ہے اور محض اس بناء پر کہ اسے فوجی قوت حاصل ہے حالانکہ اس کی معاشی اور مالی قوت گر رہی ہے۔ اس وقت امریکہ دنیا کا اس سے کہیں زیادہ مقروض ہے جتنی باقی دنیا اس کی مقروض ہے۔ امریکہ پچھلے سال صرف ایک بنگنگ نٹ ورک ایس. این ایل کا ایک عشاریہ چار ٹریلین ڈالر کا مقروض تھا۔ جبکہ پوری تیسری دنیا کا قرضہ صرف ایک عشاریہ تین ٹریلین ڈالر ہے۔ یہ وہ حالات ہیں جن کی بناء پر امریکہ کی معیشت گر رہی ہے، اس کی معیشت کوئی مضبوط معیشت نہیں، اسے فوجی جنگجوئی کی ضرورت ہے تا کہ دوسروں کے وسائل سے فائدہ اٹھاتے ہوئے اپنی معاشی اور بالی کمزوری کو دبائے اور محض فوجی قوت کی بناء پر دوسروں کو اپنے قابو میں لائے۔
عراق نے کویت کے خلاف جارحیت کی اور ہم سب کو کوشش کرنی چاہیے کہ کویت بحال ہو عراق کی فوجیں وہاں سے واپس جا نہیں ہیں اس کا طریقہ ہے لیکن سوال یہ ہے کہ کیا ہندوستان نے کشمیر میں جارحیت نہیں کی، کیا اقوام متحدہ کی قراردادیں اس پر گواہ نہیں ہیں ؟ لیکن اقوام

متحدہ نے اس جارحیت سے لوگوں کو آگاہ کرنے کے لیے کیا کیا؟ کیا یہ حقیقت نہیں ہے کہ آج کشمیر میں مجاہدین اپنی جانوں کے نذرانے پیش کر رہے ہیں پچھلے تین سال میں تین ہزار افراد شہید ہوئے ہیں، تیس ہزار کو گرفتار کیا گیا ہے، ہزاروں مکانوں کو نذر آتش کیا گیا ہے اور اس طرح کیا گیا ہے کہ تین تین سو مکانوں کے پورے محلے کو آگ لگا دی گئی ہے۔ سری نگر ٹائمز اور سری نگر کے اخبارات میں جو تصویری شائع ہوئی ہیں ان میں جلی ہوئی لاشوں اور بیڑیوں کے انبار لگے ہوئے ہیں۔ یہ ظلم و تشدد اور اقوام متحدہ کی قراردادیں کسی کو یاد نہیں آتیں، فلسطین میں کیا ہو رہا ہے۔ اسرائیل نے خود اقوام متحدہ کی قرارداد کے مطابق ناجائز قبضہ کیا ہوا ہے ایک نہیں ۲۵ قراردادیں اقوام متحدہ کی اسرائیل کے خلاف موجود ہیں ان میں درجنوں وہ شامل نہیں ہیں جن کو امریکہ نے ویٹو کر دیا لیکن نرم الفاظ کرتے کرتے بھی ۲۵ قرار دادیں ایسی ہیں جو اسرائیل کے خلاف اقوام متحدہ نے پاس کی ہیں ان کو نافذ کرنے کے لیے کیا کوشش کی گئی ہے؟۔
چلئے یہ تو مسلمانوں کا معاملہ ہے، کیا روس نے ہنگری پر حملہ نہیں کیا تھا؟ اور ہنگری کے وزیر اعظم ہرے ناش نے کیا مغربی اقوام کو نہیں پکارا تھا؟ کوئی جارحیت کا مقابلہ کرنے کے لیے گیا تھا؟ روس کی فوجوں نے چیکو سلواکیہ پر ٹینک کٹی نہیں کی تھی ؟ کیا دو بچک نے آنسو بہا کرتی وی پر نہیں کہا تھا کہ آؤ ہماری مدد کرو آزاد اقوام والو! آزاد دنیا والو! کوئی اس کی مدد کرنے کے لیے آیا تھا ؟ کیار ھوڈ یشیا، نمیبیا، جنوبی افریقہ میں جارحیت کا ارتکاب نہیں ہوا؟ روس نے افغانستان میں فوج کشی کی ایک بار نہیں مسلسل دس سالوں تک، اقوام متحدہ کی جنرل اسمبلی قراردادیں پاس کرتی رہی اور ۱۱۸ سے لے کر ۱۲۲ اقوام تک نے اس کے حق میں ووٹ دیا۔ کیا کسی نے جارحیت کو ختم کرنے کے لیے فوج کشی کی بات کی؟ افغانستان میں خود مجاہدین لڑے ہیں امریکی نہیں لڑے عراق
نے جارحیت کی ہے تو اس کو خالی کرانے کا طریقہ ہے اس کے لیے آپ نے کیا کیا ہے؟ یہ نئی قسم کی ڈپلومیسی ہے یہ ایک ایسا سیاسی حل ہے کہ آپ عراق کو دہشت زدہ کرتے ہیں، یہ گویا آپ ایک شخص کے سینے پر پستول تان کر اسے کہتے ہیں کہ آؤ بات کرو کیا یہ بات کرنے کا طریقہ ہے؟ آپ نے پابندیوں کا اعلان کیا اور اس کے بعد پوری دنیا میں اس کے لیے فضا بنائی۔ ابھی پابندیوں نے کام شروع نہیں کیا تھا اور اقوام متحدہ کا سیکرٹری جنرل بھی پابندیوں کے لیے وقت دینے کی بات کہتا رہا، لیکن آپ نے کہا کہ نہیں ہم قوت استعمال کریں گے۔ آپ نے فوج کی تعداد بڑھا کر اس وقت ساڑھے پانچ لاکھ تک پہنچا دی ہے، زمانے کی جدید ترین ٹیکنالوجی آپ نے وہاں پہنچائی ہے آپ نے ایک دن میں دو ہزار پروازیں اس کے خلاف بھیجی

نہیں اٹھارہ ہزار ٹن اسلحہ بارود پہلے دن جا کر ان کے اوپر ڈال اور آپ کہتے ہیں بات چیت کرو۔ بات کرنے کا کیا یہ طریقہ ہے؟ دنیا کے کس ملک کے ساتھ آپ نے بات چیت کے لیے یہ راستہ
چیست
اختیار کیا تھا؟ صدام نے بڑی غلطیاں کی ہیں اور اس زمانے میں آپ نے بہت سے قدم اٹھائے ، جس کا اس نے جواب نہیں دیا لیکن ساتھ ہی آپ کو یہ بھی جاننا چاہیے کہ اگر آپ کسی کے سینے پر پستول تان کر اس سے کہیں کہ تم ان کی بات کرو تو یہ طریقہ اس کی بات کرنے کا نہیں اور امریکہ
نے بھی راستہ اختیار کیا۔
آخری قرار داد میں بھی الفاظ تھے
All possible means shall be used
تمام ممکنہ ذرائع استعمال کیے جائیں گے)
اس میں کہیں لفظ جنگ یا فوج کشی کا استعمال نہیں کیا گیا یا حملہ کرنے کی بات نہیں کی یا گئی۔ اقوام متحدہ کے سیکرٹری جنرل نے ایک بار نہیں پانچ چھ بار اس کی بھی تعبیر کی ہے کہ بار اقوام متحدہ کی قرار دادوں میں کمیں یہ بات نہیں ہے کہ فور فوج کشی کردو لیکن یہ سب ایک بنا بنایا منصوبہ ہے جو امریکہ کھیل رہا ہے۔ ہم اور عرب ممالک اس میں شریک ہوئے ہیں اور یہ افسوس ناک اور شرمناک بات ہے۔ ہمیں اپنے مسائل خود حل کرنے چاہیں، ٹھیک ہے غلطیاں ہوئی ہیں لیکن غلطیوں کی اصلاح بھی ہمیں خود کرنی چاہیے۔
اقتصادی اثرات
اقتصادی اثرات کے لحاظ سے اس جنگ کا فائدہ جنگی صنعت کو ہو گا وہ جنگی صنعت جس کے آرڈر کم ہو رہے ہیں اور جسے گزشتہ پچھلے تین سال سے عراق ایران جنگ کے خانے کے بعد سے پریشانی لاحق ہے۔ اب افغانستان میں بھی جنگ کم ہو رہی ہے اسے کساد بازاری کا سامنا ہونا ہے اس جنگی صنعت کی لابی نے فائدہ اٹھایا ہے اور فائدہ اٹھائے گی لیکن باقی دنیا کے لیے کیا کیفیت ہے۔؟ جنگ کے بعد انگلستان میں حالیہ اعداد و شمار کے مطابق ۲۴ ہزار کمپنیاں صرف ایک سال میں دیوالیہ ہوتی ہیں اور یہ کیفیت ترقی یافتہ ممالک کی ہے جبکہ تیسری دنیا کے ملکوں کا مسئلہ صرف تیل کی قیمت کا نہیں، تیل کی قیمت کو تو اس وقت دانستہ نیچے لایا گیا ہے لیکن پورے

ملک اور خاص طور پر تیسری دنیا کے ممالک کی معیشت نہایت ہی سخت بحرانی کیفیت سے دوچار ہے۔ جو فائدہ ۴۰ سال کی ترقیاتی کوششوں سے نہیں ہوا، اس سے کہیں زیادہ نقصان اس ایک جنگ سے تمام ممالک کو پیش آرہا ہے۔ جانی اور سیاسی نقصان، اس پورے علاقے میں ایک نئے سامرام)، اور کو شروع کرنے کی کوشش، یہاں کے سیاسی لئے کو تبدیل کرنا اور من مالے انداز میں اس کا ایک نیا نظام بنانا اس تمام کھیل کا حصہ ہے جو کہ اس وقت کھیلا جارہا ہے، اس کھیل میں ہم شعوری یا غیر شعوری طور پر شریک ہوئے ہیں۔
ہماری ذمہ داری
جس وقت عراق نے کویت پر حملہ کیا ہے میں ان لوگوں میں سے تھا جس نے سب سے پہلے اس کی مذمت کی تھی، اس کے خلاف بیان دیا، اس کے بعد جس وقت امریکہ کی فوجیں سعودی عرب میں پہنچی ہیں تو میں نے اس کی مخالفت کی اور میں نے کہا کہ یہ مسلمانوں کے ساتھ بہت بڑا ظلم ہے اور یہ محض عراق کو سزا دینے کے لیے نہیں بلکہ یہ اس پورے کے پورے علاقے پر اپنا تسلط جمانے کے لیے ہے۔ پھر میں صدر مملکت سے ملا اور ان سے درخواست کی کہ وہ اس علاقے کے بزرگ سیاستدان ہیں ان کا فرض ہے کہ وہ گھر سے نکلیں، مسلمان ممالک کے پاس جائیں ان کا زہ کھٹکھٹائیں، ان کے ضمیر کو جھنجھوڑیں، کہ تم کیا کر رہے ہو تم نے ایک سو سال تک سامراجی قوتوں سے لڑکر ان کی فوجوں کو واپس بھیجا تھا آج تم سینہ کھول کر ان کی فوجوں کو دوبارہ لا
دروازه
رہے ہو۔ یہ کوئی معمولی بات نہیں ہے۔ یہ ہمارے دین و ایمان کا مسئلہ ہے۔ بلاشبہ جزیرۃ العرب کی ایک تعریف تو حرمین شریفین ہے یعنی وہ حدود جس میں کوئی غیر مسلم داخل نہیں ہو سکتا لیکن اس کے ساتھ ساتھ پورا جزیرۃ العرب ایک خاص دینی حیثیت رکھتا ہے اور خیبر کے واقعے کے بعد حضور پاک و ہم نے فرمایا تھا کہ اس جزیرے میں دو دین جمع نہیں ہوں گے۔ اس تاریخ کے بعد سے آج تک کبھی ایسا نہیں ہوا ہے کہ جزیرۃ العرب پر غیر مسلموں کو ایسی عسکری یا سیاسی قوت حاصل ہوئی ہو جو خود ایک مرکزی طاقت بن جائے۔ اسے مسلمانوں
فوجی شہر گوارا نہیں کیا، حتی کہ صلیبی جنگوں کے پانچ سو سال میں بھی غیر مسلم فوجیں جزیرة العرب میں کبھی نہیں آئیں، یہ پہلا موقع ہے کہ جزیرۃ العرب میں اس وقت اصل فوجی اور عسکری طاقت امریکیوں، انگریزوں، عیسائیوں اور یہودیوں کی ہے مسلمانوں کی نہیں ہے اور یہ وہ سانحہ ہے
جسے ہم ایمانا برداشت نہیں کر سکتے۔

یہ ہمارے ایمان، ہمارے سیاسی مستقبل، اس پورے علاقے کی آزادی اور اس کو بچانے کا مسئلہ ہے۔ یہ محض کوئی جذباتی یا وقتی چیز نہیں ہے۔ اس وقت فوری طور پر ہمیں اس چیلنج کو سمجھنا چاہیے۔ ہم نے وقت ضائع کیا، امکانات کھوئے اور حماقتیں کیں، جن میں پاکستانی فوج کو بھیجنا بھی شامل ہے۔ سعودی عرب سے ہمارے خصوصی تعلقات ہیں اور ہمیں ان پر فخر ہے۔ سعودی عرب نے بھی پاکستان کی مالی، سیاسی اور دینی اعتبار سے مدد کی ہے اور ہم نے بھی اپنی حد یک حق ادا کرنے کی کوشش کی۔ ۱۹۸۳ء میں جب ان کی ضرورت تھی ہم نے ان سے فوجی معاملات میں معاہدہ کیا اور اپنی فوجیں بھیجیں۔ اور آج جتنی فوجیں وہاں ہیں اس سے زیادہ بھیجیں کسی نے اعتراض نہیں کیا اس لیے کہ ایک برادر مسلمان ملک کی مدد کرنا ہمارا فرض ہے۔ اس وقت بھی اگر امریکی فوجیں وہاں پر نہ آئیں اور سعودی عرب تمام مسلمان ممالک سے بدد کے لیے کھتا، تو خدا کی قسم ہم سب اس کی مدد کرتے عوام اور ہماری فوجیں جاتیں لیکن امریکیوں کے جھنڈے تلے امریکیوں کے مقاصد کو پورا کرنے اور امریکی سامراج اور استعمار کو یہاں مستحکم کرنے
کے لیے مسلم افواج کا استعمال شرم کی بات ہے یہ فر کی چیز نہیں ہے۔
نئی حکومت کی بھی یہ ذمہ داری تھی کہ اگر چہ اس نے بہت مشکل حالات میں ذمہ داری سنبھالی لیکن اسے فور اقدام اٹھانا چاہیے تھا۔ میں نے اس سلسلے میں وزیر اعظم صاحب کو بار بار متوجہ کیا، اس کے بعد ایران، ترکی اور پاکستان کے وزارئے خارجہ کا اجلاس ہوا۔ اس موقعے پر پاکستان نے لو آئی سی کا اجلاس طلب کرنے کی بات کی مجھے خود ان تمام وزراء خارجہ سے ملنے کا موقع کا اور میں نے ان سے کہا کہ یہ وقت کسی کی سائیڈ لینے کا نہیں یہ وقت اس لاگ سے مسلمانوں کو بچانے کا ہے ابھی بھی چند دن باقی ہیں، نکلے، اور اس آگ کو بجھانے کی کوشش کیجئے۔ لیکن انتہائی افسوس سے کھنا پڑتا ہے کہ اس سلسلے میں کوئی حقیقی موثر کوشش نہیں کی گئی۔
اسلامی تحریکوں کا وقد
مسلمان
تنظیموں اور تحریکوں کے نمائندوں نے خود بھی اس بات کی کوشش کی اور مجھے بھی اس کوشش میں شریک ہونے کا شرف حاصل ہے۔ اس صورت حال کو پیدا ہونے کے ایک مہینے کے اندر ستمبر میں میں۔ اور مسلم ممالک کے اراہنما نکلے اور ہم نے پورے چار ہفتے مختلف ملکوں میں صرف کیے۔ ہم نے اردن میں وہاں کے بادشاہ اور ولی عہد سے ملاقات کی، سعودی عرب میں شاہ فهد، پرکس سعود اور شہزادہ نائف سے لے۔ رابطہ عالم اسلامی کے راہنماؤں اور علماء سے تبادلہ خیال 
کیا، کویت سے جو لوگ آئے ہوئے ہیں ان سے ملاقات کی، ان کے وزراء اور ان کے علماء سے لے، پھر ہم بغداد گئے، ہم نے صدام اور اس کے نائب سے ملاقات کی۔ ایران گئے اور ہم نے اس بات کی پوری کوشش کی کہ کوئی مسلم اقدام سامنے آئے۔ اور یہ جنگ کسی طریقے سے بھڑکنے نہ
ان
پائے، یہ حالات آگے نہ بڑھیں۔ ن گفتگووں میں ان سب نے اپنی نیک خواہش کا اظہار کیا۔ بلاشبہ ایک طرف وہ اپنی اپنی رسیاسی پوزیشن پر قائم تھے، لیکن دوسری طرف مکالے اور سیاسی حل نکالنے کے لیے ہماری کوششوں کی حوصلہ افزائی کی گئی۔ انہوں نے ہمیں اپنا کام جاری رکھنے کے لیے کہا، ہم نے آکر اپنی حکومت کو پوری رپورٹ دی، دوسرے مسلمان ملکوں کو رپورٹ دی، اب اس کے بعد یہ کام حکومتوں کا ہے کہ وہ آگے بڑھیں لیکن ہمیں افسوس سے کہنا پڑتا ہے کہ مسلمان حکومتوں نے اپنا کردار ادا نہیں کیا۔ تاہم ابھی بھی وقت ہے۔ کیا یہ ایک حقیقت نہیں ہے کہ دنیا میں جب کہیں بھی جنگ ہوتی ہے فوراً جنگ بندی کی باتیں ہوتی ہیں۔ سلامتی کونسل کو فوراً بلایا جاتا ہے سلامتی کونسل کا اصل مقصد ممالک پر جنگ مسلط کرنا نہیں ہے۔ اقوام متحدہ کے چارٹر میں اس کا پہلا مقصد جنگ کی کیفیت کو روکنا ہے۔ پاکستان اور مسلمان ممالک کی یہ ذمہ داری ہے کہ وہ اس جنگ کے تماشائی نہ بنیں، اس آگ سے ہاتھ نہ تاپیں، اس آگ کو بجھانے کی کوشش کریں، اور یہ دیکھیں کہ اس میں کسی ایک کی سائیڈ لینا ہمارا مقصد نہیں ہے۔ ہم سعودی عرب کی بھی عزت کرتے ہیں، عراق کی بھی، ہم ان میں سے کسی ایک کی آنکھیں بند کر کے تائید کرنے کو تیار نہیں ہیں۔ لیکن ہم یہ ضرور جانتے ہیں کہ آگ دونوں کو جلا رہی ہے، نقصان مسلمانوں کا ہو رہا ہے، وسائل ہمارے ضائع ہو رہے ہیں، اور جنگ کا خم بھی ہم سے ہی لیا جارہا ہے۔ یہ نقصان اس کا نقصان ہے۔ اس لیے اس کو دور کرنے کی کوشش کیجیئے۔
امریکہ مضبوط ضرور ہے اس کے پاس فوجی قوت بھی ہے لیکن اس کو یاد رکھنا ہے کہ سپر پاور بھی اپنی حدود رکھتی ہے، کوئی سپر پاور اس دنیا میں ایسی نہیں ہے جس کی حدود نہ ہوں۔ امریکہ ویت نام میں اس کا تجربہ کر چکا ہے۔ یہی بی ۵۲ بہار، ایف ۲۶ سب وہاں استعمال ہوئے تھے لیکن ۵ سال کی جنگ کے بعد امریکہ کو ناک رگڑ کر وہاں سے واپس جانا پڑا۔ روس بھی ایک سپر پاور تھا۔ اس نے جب افغانستان پر فوج کشی کی تو اسی دعوے پر کی تھی کہ ہفتوں کا معاملہ ہے ہم بھسم کر کے رکھ دیں گے۔ بھسم کر دینے کی جس پالیسی پر آج امریکہ، عراق میں عمل کر رہا ہے اس پر روس نے عمل کیا تھا، اور اپنی ٹیکنالوجی کے بل پر کیا تھا۔ لیکن کیا ہوا؟ ۸ سال بعد روس کو واپس جانا پڑا

ان مصرف ال استان بک سے مشرقی یورپ ہی چھوڑنا پڑا اور اسے اپنی ریاستوں کے لالے پڑ
گئے۔
اس طرح سپر پاور کی بھی کچھ حدود ہیں۔ امریکہ اس کردار سے جو آج وہ خلیج میں ادا کر رہا ہے۔ پورے عالم اسلام کی مستقل نفرت اور دشمنی مول لے رہا ہے یہ صرف میری ہی بات نہیں بلکہ امریکہ کے چار سابقہ اسٹنٹ سیکرٹری خارجہ کی بھی ہے۔
"Four former Assistant Secretaries of USA State depart- ment, who have been experts of this region said that a war would create hostility among the people of the area against the USA."
امریکہ کے چار سابق اسٹنٹ سیکرٹری خارجہ نے جو اس علاقے کے ماہر بھی ہیں، کیا کہ سے اس لئے کے عوام میں امریکہ کے لات و پیدا ہو جائے کیا کہ جنگ سے اس علاقے کے عوام میں امریکہ کے خلاف دشمنی پیدا ہو جائے
صحیح بات یہ ہے کہ اس وقت دنیا بھر کے مسلمان چاہے وہ عرب ہوں یا غیر عرب، وہ جو صدام کے ستم زدہ ہیں جنہوں نے صدام کے ہاتھوں چوٹیں کھائیں جو صدام کو ظالم اور جابر سمجھتے ہیں ان سب کی ہمدردیاں اس وقت امریکہ کے خلاف اور صدام کے ساتھ ہیں۔ اس وقت مسلمانوں کی وہ حکومتیں بھی جو امریکہ کا ساتھ دے رہی ہیں، ان کو جاننا چاہیے کہ ان کے عوام ان کے ساتھ نہیں ہیں۔ ترکی میں ۵ لاکھ افراد نے استنبول، انقرہ اور ازمیر میں مظاہرے کیے ہیں وہ اس بات کے خلاف ہیں کہ ترکی اپنے اڈے امریکہ کو استعمال کرنے کی اجازت دے۔ الجزائر میں بی بی سی کے مطابق دس لاکھ افراد نے مظاہرہ کیا۔ لیبیا میں ۱۰۱۱۲ لاکھ کے اجتماع کی قذافی نے خود قیادت کی۔ انگلستان میں جنگ کے خلاف تمام گروپوں نے مہم چلا رکھی ہے۔ حتی کہ لیبر پارٹی کے فرنٹ بینچوں پر بیٹھنے والے دو ارکان پارلیمنٹ نے اپنی پارٹی کے خلاف کھلے عام ووٹ دیا اور انہوں نے پچھلی نشستوں پر بیٹھنا پسند کیا۔ مسلمانوں نے ہر مسجد میں، خصوصیت سے جمعہ کو کانفرنسیں کر کے مظاہرے کیسے اور یہ کہا کہ یہ جنگ مسلمانوں کی تباہی کے لیے ہے، اسے اب ختم ہونا چاہیے۔ یہی کیفیت پاکستان کے مسلمانوں کی ہے۔ اگر آپ پاکستان کے مسلمانوں کے جذبات کو نہیں سمجھتے تو اس کی وجہ یہ ہے کہ آپ نے اپنے آپ کو عوام کے جذبات سے الگ تھلگ کر لیا ہے۔ عوام میں اتر یے اور

دیکھیے ان کے کیا جذبات ہیں۔ یہ مسئلہ عراق کی تائید اور سعودی عرب کی مخالفت کا نہیں بلکہ مسئلہ دونوں بلکہ مسلمانوں کو بچانے کا ہے یہ مسئلہ استعماری قوتوں کی مخالفت کا ہے۔ اس لیے اصل مسئلے کو سمجھا جائے اور پھر اس کے مطابق کردار ادا کرنے کی کوشش کی جائے۔
ہمارے ذرائع ابلاغ کا کردار انتہائی شرم کی بات ہے کہ ہمارا ٹیلی ویژن اور ریڈیو امریکی نیوز کو ایسے پروجیکٹ کر رہا ہے کہ خود امریکہ یا انگلستان کا ٹیلی ویژن بھی نہیں کر رہا۔ انگلستان کے ٹی وی کی آج کی نشریات میں اگر انہوں نے تین چوتھائی وقت اپنی بات کو پیش کرنے پر صرف کیا ہے تو ایک چوتھائی وقت انہوں نے اپوزیشن کے نقطہ نظر کو بھی دیا۔ انہوں نے تمام مظاہرے دکھلائے، بحث و تخصیص ہوئی، لوگوں کو موقع دیا گیا، حتی کہ خود مسلمانوں کو انگلستان میں ٹی وی پر آنے اور اپنا نقطہ نظر پیش کرنے کا موقع دیا گیا۔ جس کا مقصد یہ ظاہر کرنا تھا، کہ اگر وہ جنگ کی مخالفت کر رہے ہیں تو اس کا مقصد برطانیہ کی حکومت کی مخالفت نہیں بلکہ یہ ایک بین الاقوامی مسئلہ ہے جس پر مختلف رائے بھی ہو سکتی ہے۔ لیکن آپ کا ریڈیو اور ٹی وی حقائق کو پیش نہیں کر رہا، عوام کی ترجمانی نہیں کر رہا، یہ وہ ظلم ہے جو آپ اپنے ساتھ کر رہے ہیں اس لیے کہ ہر وہ قیادت جو حقائق سے صرف نظر کرتی ہے جو حقائق پر پردہ ڈال کر سمجھتی ہے کہ ہم محفوظ ہو گئے اس کبوتر کی طرح ہے جو بلی کو حملہ آور دیکھ کر آنکھیں بند کر لیتا ہے اور سمجھتا ہے کہ خطرہ ٹل گیا۔ خطرہ ٹل نہیں گیا بلی آپ کو نوچ لے گی۔ حقائق سے جس نے بھی اغماض کیا ہے وہ کبھی بھی حقائق کی گرفت سے بچ
نہیں سکا۔
لاتحه تمل
میرا سب سے پہلا مطالبہ یہ ہے کہ حکومت پاکستان عوام کے جذبات کو محسوس کرے ایوان کو اعتماد میں لے ، جو خیالات اس ایوان میں پیش کیے جا رہے ہیں ان کو پیش نظر رکھے، قومی اسمبلی کو بلائے اور اس میں ارکان کی آراء سننے کے بعد وہ پالیسی اختیار کرے جو عوام کی امنگوں اور ان کی خواہشات کے مطابق ہو۔ دوسری بات یہ کہ پاکستان کو فوری طور پر سیاسی عمل شروع کر دینا چاہیے۔ اس معاملے میں زیادہ سے زیادہ مسلمان ملکوں بلکہ مغربی اقوام کو بھی ساتھ لایا جائے، جرمنی نے اس وقت سب سے


زیادہ تشویش کا اظہار کیا ہے۔ تاریخ کو یہ واقعہ ہوا اور تاریخ کو جرمنی میں دو خط کی مہم شروع ہوگئی کہ سلامتی کونسل کا اجلاس بلایا جائے۔ جرمن حکومت نے یہ موقف اختیار کیا کہ سیز فائر کے کوئی نہ کوئی راستہ نکالاجائے۔ میرا سوال یہ ہے کہ سیز فائر کی بات ہم کیوں نہیں کرتے ؟ اگر لگی ہوتی ہے، آپ کیوں نہیں اٹھتے اور آگے آکر کھتے کہ ٹھیک ہے جو کچھ ہوا سو ہوا لیکن ہمیں اس آگ کو بجھانا ہے سیز فائر ہونا چاہیے۔
اسرائیل پر اگر عراق نے میزائل پھینکے ہیں تو اس لیے پھینکے ہیں کہ اسرائیل اس میں ملوث ہے، یہ پوری جنگ اسرائیل کی جنگ ہے۔ وہاں کوئی مرا تو ہے نہیں لیکن سارے مغربی پریس نے ہائے اسرائیل پر حملہ ہو گیا ۔ بہانے اسرائیل پر حملہ ہو گیا کی دہائی دینی شروع کردی۔ انہیں یہ کبھی نظر نہیں آیا کہ غزہ اور مغربی کنارے پر اسرائیلی روزانہ کتنے عربوں کو شہید کر رہے ہیں، بچوں، عورتوں اور بوڑھوں کو مار رہے ہیں۔ اس وقت جو شہری بغداد میں مارے جا رہے ہیں ان کی کسی کو خبر نہیں۔ کیا وہ انسان نہیں تھے ؟ کیا انسان صرف اسرائیلی ہیں؟ السانی حقوق صرف وہیں پائے جاتے ہیں؟ یہ دوغلہ پن ختم ہونا چاہیے، اور اس کا راستہ یہی ہے کہ ہم جنگ کو رکوائیں اور امن کے عمل کو ایک نئی زندگی دینے کی کوشش کریں۔
اس کا راستہ یہ ہے کہ پاکستان، ایران اور دوسرے ممالک اسلامی کانفرنس کو بلائیں۔ او آئی سی کا آخر کیا مصرف ہے؟ مسلمان ممالک جنگ کی لپیٹ میں ہیں اگر اس وقت بھی او آئی سی بیدار نہیں ہوتی تو پھر اس کی یہ نیند کہیں موت کی نیند نہ بن جائے۔ او آئی سی کو بیدار کیا جائے۔ سلامتی کونسل کے ضمیر کو جھنجھوڑا جائے۔ وہ تمام ممالک جنہوں نے اب تک پوری طرح الحاق
نہیں کیا ہے انہیں ساتھ لایا جائے۔ چین اور جرمنی اس معاملے میں ایک رول ادا کر تمام ممالک جنہوں نے ووٹنگ میں شرکت نہیں کی وہ سب اس معاملے میں ایک رول ادا کر سکتے ہیں۔ سلامتی کونسل کو محض امریکہ کی لونڈی نہ بننے دیا جائے بلکہ اس کو جنجھوڑا جائے اور اسے بیدار
کیا جائے۔ تیسری چیز یہ ہے کہ ساری دنیا میں اس وقت جنگ کو ختم کرنے کے لیے جو عوامی کوششیں ہو رہی ہیں خواہ وہ مسلمان کر رہے ہوں، عرب یا غیر مسلم کر رہے ہوں ان کو تقویت بہم پہنچائی جائے۔ امریکہ میں روزانہ لاکھوں افراد ہر ہر شہر میں سڑکوں پر نکلے ہوتے ہیں۔ یہ کوئی معمولی قوت نہیں ہے۔ اسے متحرک کیا جائے اور اس سے فائدہ بھی اٹھایا جائے۔ چوتھی چیز یہ ہے کہ حکومت پاکستان اپنا رویہ بدلے، عوام کو اعتماد میں بھی لے اور عوام

کے جذبات کا احترام بھی کرے۔ پاکستان ٹی وی اور ریڈیو اپنے رویے کو بدلیں۔ وہ وائس آف امریکہ نہیں ہیں۔ انہیں وائس آف پاکستان بنایا جائے وہ اگر پاکستان کے عوام کے جذبات اور خود حقائق کی ترجمانی نہیں کرتے تو یہ قوم کے ساتھ زیادتی ہوگی۔
چوبیس
اگر امریکہ یہ سمجھتا ہے کہ چوبیس گھنٹے میں وہ عراق کو ختم کر دے گا تو یہ اس کی خوش فہمی تھی۔ میں نے خود اپنے کانوں سے انگلستان میں ریڈیو اور ٹی وی پر یہ اعلانات سنے کہ ہم نے پہلے گھنٹے میں عراق کی ۸۰ فیصد طاقت ختم کر دی ہے۔ اس کے چوبیس گھنٹے بعد انہوں نے کنا شروع کیا کہ نہیں، پچاس فیصدی۔ پھر کہا کہ نہیں، اس کا ایک معتد بہ حصہ اور اب وہ کہہ رہے ہیں کہ یہ جنگ کیسی جائے گی۔ ابھی صرف ہوائی جنگ ہے۔ سکنڈ میزائل استعمال ہوتے ہیں۔ آریاری اور فوجوں کی جنگ ابھی باقی ہے، خدا نخواستہ اگر یہ سب کچھ ہوتا ہے تو یہ صرف مزید تباہی
کی طرف لے جائے گا۔ جو لوگ اس کو کویت کی آزادی کی جنگ سمجھ رہے ہیں وہ بڑی خوش فہمی میں ہیں۔ یہ کویت کی تباہی کی جنگ ہے۔ اس کے نتیجے میں وہاں سارا شہر کھنڈرات میں تبدیل ہو جائے گا، اسے ہر حال میں اس صورت حال سے بچایا جائے۔ اور اس کا ایک ہی راستہ ہے اور وہ یہ ہے کہ سیاسی عمل کو متحرک کیا جائے۔ اس مقصد کے لیے سلامتی کونسل کی میٹنگ بلائی جائے، جنرل اسمبلی کے اجلاس کی کوشش کی جائے، او آئی سی کو متحرک کیا جائے اور مسلمان، عرب اور دوسرے ان تمام ممالک کو جو براہ راست ملوث نہیں ہیں انہیں آگے بڑھایا جائے۔ یہ وقت اسلام آباد میں بیٹھنے کا نہیں ہے۔ یہ وقت وہ ہے کہ وزیر اعظم باہر نکلیں، جائیں اور مسلمان سربراہان مملکت نسے ملیں۔ اسی طرح وزیر خارجہ باہر جائیں اور جا کر لوگوں کو تیار کریں۔ اس طریقے سے ہی ایک نیا کردار ادا کیا جاسکتا ہے۔ وہ کردار کیا ہے؟ نمبر 1۔ وہ کردار یہ ہے کہ جنگ فوری طور پر بند ہونی چاہیے۔ نمبر ۲۔ عراق کویت سے نکلنے اور بات چیت کرنے کے لیے تیار ہو۔ یہ کہنا کہ فوراً لکل جاؤ، غیر منطقی بات ہے۔ لیکن انخلاء کا وعدہ اور اس کے لیے مکالمہ ضروری ہے۔ جنگ بند ہی عراق مذاکرات کے لیے تیار ہو۔ نمبر ۳۔ امریکی فوجیں واپس جائیں اور اس کی جگہ مسلم ممالک تیسری دنیا یا یورپ کے غیر جانبدار ممالک کی امن فوج یا اقوام متحدہ کی فوج آئے جو عارضی انتظامات اور سلامتی کے
لوازمات کا ذریعہ بنے۔
نمبر ۴ اس مسئلہ کا تعلق فلسطین سے نہیں ہے، عراق نے یہ اعلان کر کے کہ میرا کویت کا
قبضہ اور اسرائیل کا عربوں کی زینوں پر قبضہ برا بر ہے۔ اس بات کا اعتراف کر لیا کہ عراق جارت ہے۔ اس بات کو تسلیم کر لیا ہے کہ میں اسرائیل ہی کے مقام پر ہوں۔ لیکن ساتھ ہی اس کا یہ کہنا کہ اگر میں آپ کی بات کو مانتا ہوں تو تم بھی دوسرے تقاضے پورے کرو۔ قابل غور ہے لیکن مسئلے کی ترتیب میں ربط بے حد ضروری ہے۔ یہ وہ چار نکات ہیں جن پر آج بھی اس جنگ کو روکنے اور اس کے عمل کے آغاز کا ایک فریم ورک بن سکتا ہے۔ یہ وہ کام ہے جو پاکستان اور ایران کو کرنا
چاہیے۔
میں ایران کی قیادت کے ضمیر سے اپیل کرتا ہوں، انہوں نے امریکہ کو شیطان اعظم کہا تھا، اور امریکہ کا مقابلہ کرنے کا دعویٰ کیا تھا۔ آج وہ بھی ہماری طرح آزمائش میں مبتلاء ہیں۔ تاریخ ان کو جانچے گی، محض ان کے دعودی سے نہیں ان کے کردار ہے۔ اگر وہ امریکہ کی مخالفت میں ہے ہیں تو آج انہیں خاموش تماشائی نہیں ہونا چاہیے۔ انہیں آگے بڑھنا چاہیے ایک مثبت کردار ادا کرنا چاہیے۔ تاکہ اس علاقے میں امریکہ کی بالا دستی کو ختم کیا جا سکے۔ گو آج ہم کمزور ہیں، لیکن اللہ کمزوروں کے ساتھ ہے۔ تاریخ یہ سبق دیتی ہے کہ جتنے ظالم، جابر اور طاقتور اس زعم میں آئے کہ وہ محض اپنی قوت کی بنیاد پر دوسروں کو ختم کر دیں گے، بالاخر تاریخ ان کی قبر بن گئی۔ روس اسی دعوئی کے ساتھ یہاں آیا تھا اور یقیناً امریکہ کا یہ اقدام، امریکہ کے زوال کا سبب اور ذریعہ بنے گا۔ اور آنے والا دور دیکھے گا کہ یہاں تاریخ بدل رہی ہے۔ وہ حکمران جو امریکہ کے سہارے اقتدار میں رہنے کے خواب دیکھ رہے ہیں، ان کے خواب پورے نہیں ہوں گے۔ امریکہ اگر اس علاقے میں ایک نئے تسلط کا خواب دیکھ رہا ہے اور منصوبے بنا رہا ہے تو یہ منصوبے خاک میں ملیں گے انشاء اللہ وقت لگے گا، لیکن اس کے لیے مسلمان عوام کو اٹھنا ہو گا۔ یہ محض کوئی جذباتی بات نہیں ہے۔ یہ تاریخ کا ایک سبق ہے۔ بڑے بڑے طاقت ور، بڑی بڑی فوجی قوتین بالاخر کمزور ہوتی ہیں اور بھی فوجی قوت آہستہ آہستہ ان کو کھا گئی۔ یہی امریکہ کے ساتھ ہونا ہے، اور امریکہ نے مسلمانوں کے ضمیر اور ان کے ایمان کو چیلنج، اور ایک ارب مسلمانوں کے خلاف اعلان جنگ کیا ہے۔ عراق کی جو غلطیاں بھی ہوں وہ اپنی جگہ ہیں، ہم عراق سے ضرور نمٹیں گے لیکن ہم اس کی بناء پر امریکہ کو ای سامراجی نظام قائم کرنے کی اجازت ہرگز ہرگز نہیں دیں گے۔

پروفیسر خورشید احمد (۲۳ مارچ ۱۹۳۲ء) قیام پاکستان کے بعد ہجرت کر کے پاکستان آئے۔ چند ماہ لاہور میں زیر تعلیم رہے، پھر کراچی منتقل ہو گئے۔ کراچی یونیورسٹی سے بی کام ایم اے معاشیات ایل ایل بی اور ایم اے اسلامیات کیا۔ زمانہ طالب علمی میں اسلامی جمعیت طلبہ کے کل پاکستان ناظم اعلیٰ (۵۵-۱۹۵۳ء) بھی رہے۔ ازاں بعد اردو کالج کراچی اور کراچی یونیورسٹی کے شعبہ معاشیات میں پڑھایا۔ اسلامی نظام کے قیام اور جمہوریت کی بحالی کی جد وجہد کے دوران کراچی اور لاہور کے جیلوں میں (جنوری تا ستمبر ۱۹۶۴ء) قید رہے۔ ان رسائل کے ایڈیٹر رہے : " سٹوڈنٹس وائس " ۵۲-۶۵۵ " دی نیوایرا" ۵۲-۶۵۶ وائس آف اسلام" ۵۶-۵۵ چراغ راه " ۵۷-۷۰ جبکہ "اقبال ریویو" اقبال اکیڈمی کے ایسوسی ایٹ ایڈیٹر ۱۹۵۷ تا ۱۹۹۴ ء ر ہے۔ چند مختلف اہم ذمہ داریاں جن پر فائز رہے یا اب بھی خدمات انجام دے رہے ہیں ۔ یا وفاقی وزیر منصوبہ بندی، ترقیات و شماریات اور ڈپٹی چیئر مین پلاننگ کمیشن پاکستان اگست ۱۹۷۸ ۶ اپریل ۶۱۹۷۹ د مشیر ، کنگ عبدالعزیز یونیورسٹی جدہ ۷۶ - ۱۹۸۳ء جو چیئر مین انسٹی ٹیوٹ آف اسلامک اکنامکس، انٹرنیشنل اسلامک یونیورسٹی اسلام آباد ۶۹۸۷-۸۳ید ممبر نیشنل ہجرہ کمیٹی ۷۸ - ۱۹۸۳ء ہی اسلامی قوانین کی تدوین نو کمیٹی کے ممبر سوڈان یا ممبر رائل اکنامک سوسائٹی، برطانیہ * ممبر ایسوسی ایشن آف انٹر نیشنل اکنامکس ا مریکہ یہ ممبر انٹر نیشنل ایسوسی ایشن آف اسلامک اکنامکس ، برطانیہ ہیں ممبر اور کنگ کمیٹی اسلامک کونسل آف یورپ جا نائب صدر اسلامک ریسرچ اکیڈمی کراچی و لاہور یہ چیئر مین اسلامک فاؤنڈیشن (برطانیہ، نائجریا، کینیا) صدر انٹرنیشنل ایسوسی ایشن فار اسلامک اکنامکس ۸۶ ۱۹۹۲ ممبر فاؤنڈیشن کو نسل ،رائل اکیڈمی فار اسلامک سولائزیشن اردن میں نائب امیر جماعت اسلامی پاکستان ہی ممبر ٹمینٹ آف پاکستان ۱۹۸۵ء تاحال چیئر مین انسٹی ٹیوٹ آف پالیسی اسٹڈیز اسلام آباد۔ علاوہ ازیں سو سے زیادہ عالمی اور ڈپلومینک کانفرنسوں میں شرکت کر چکے ہیں۔ آپ کی بعض انگریزی اور اردو تصانیف کے تراجم ان زبانوں میں ہو چکے ہیں: عربی فرانسیسی ، ترکی ، بنگالی، جاپانی یوگوسلاوی، جرمن، انڈونیشی ،ہندی چینی مورین فارسی وغیرہ۔ معاشیات اسلام میں گراں قدر خدمات کے انجام دینے پر ان کا ایک پلپمنٹ بنک نے ۱۹۸۹ء میں ایوارڈ دیا۔ Services to Islam کے اعتراف میں 1190 د فصل انٹر نیشنل ایوارڈ عطا ہوا۔
